საქართველოს მთავრობის
განკარგულება
        N699    2019 წლის 29 მარტი    ქ. თბილისი

არასამეწარმეო (არაკომერციული) იურიდიული პირის – რუხის მრავალპროფილიანი საუნივერსიტეტო კლინიკის დაფუძნების შესახებ	Comment by Natia Khmaladze: ვტოვებთ სათაურს თუ რეგიონალურსაც ამას გავუერთიანებ შემდგომ დავუტოვოთ რუხის კლინიკას ეს სათაური?>
 
1. საქართველოს სამოქალაქო კოდექსის შესაბამისად, საქართველოს ეკონომიკისა და მდგრადი განვითარების სამინისტროს სისტემაში შემავალმა სსიპ - სახელმწიფო ქონების ეროვნულმა სააგენტომ უზრუნველყოს საქართველოს სამოქალაქო კოდექსით განსაზღვრული არასამეწარმეო (არაკომერციული) იურიდიული პირის - რუხის მრავალპროფილიანი საუნივერსიტეტო კლინიკის (შემდგომში – რუხის მრავალპროფილიანი საუნივერსიტეტო კლინიკა) დაფუძნება. 
[bookmark: _GoBack]2. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ უზრუნველყოს: 
ა) საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ – სახელმწიფო ქონების ეროვნული სააგენტოსთვის რუხის მრავალპროფილიანი საუნივერსიტეტო კლინიკის წესდების პროექტისა და ხელმძღვანელი პირ(ებ)ის კანდიდატურ(ებ)ის წარდგენა; 
ბ) რუხის მრავალპროფილიანი საუნივერსიტეტო კლინიკის დაფუძნების შემდგომ, „სახელმწიფო ქონების შესახებ“ საქართველოს კანონის 36-ე მუხლის მე-2 პუნქტის შესაბამისად, საჭიროებისამებრ, ორგანიზაციის ფუნქციონირებისათვის საჭირო შესაბამისი ქონებ(ებ)ის გადაცემა. 
3. საქართველოს ეკონომიკისა და მდგრადი განვითარების სამინისტროს სისტემაში შემავალმა სსიპ - სახელმწიფო ქონების ეროვნულმა სააგენტომ უზრუნველყოს რუხის მრავალპროფილიანი საუნივერსიტეტო კლინიკის დაფუძნებასა და რეგისტრაციასთან დაკავშირებული კანონმდებლობით გათვალისწინებული ღონისძიებების განხორციელება. 
4. რუხის მრავალპროფილიანი საუნივერსიტეტო კლინიკის დაფუძნების შემდგომ მისი დამფუძნებლის ყველა უფლებამოსილება განახორციელოს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ ს მართვაში არსებულმა შპს „რეგიონული ჯანდაცვის ცენტრმა“ (საიდენტიფიკაციო კოდი – 236035517). 

პრემიერ-მინისტრი                                        მამუკა ბახტაძე 















პროექტი


საქართველოს მთავრობის
განკარგულება

ქ. თბილისი							2019 წ.


არასამეწარმეო (არაკომერციული) იურიდიული პირის – რუხის მრავალპროფილიანი საუნივერსიტეტო კლინიკის დაფუძნების შესახებ“ საქართველოს მთავრობის 2019 წლის 29 მარტის N699 განკარგულებაში ცვლილების შეტანის თაობაზე



	მუხლი 1. საქართველოს ზოგადი ადმინისტრაციული კოდექსის 63-ე მუხლის შესაბამისად, არასამეწარმეო (არაკომერციული) იურიდიული პირის – რუხის მრავალპროფილიანი საუნივერსიტეტო კლინიკის დაფუძნების შესახებ“ საქართველოს მთავრობის 2019 წლის 29 მარტის N699 განკარგულებაში შეტანილ იქნეს ცვლილება და განკარგულების მე-4 პუნქტი ჩამოყალიბდეს შემდეგი რედაქციით: 

	„4. რუხის მრავალპროფილიანი საუნივერსიტეტო კლინიკის დაფუძნების შემდგომ მისი დამფუძნებლის ყველა უფლებამოსილება განახორციელოს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ.“.	Comment by Natia Khmaladze: თუ სათაურსაც ვუცვლი სხვა პუნქტებიც მექნება შესაცვლელი


	მუხლი 2. განკარგულება ძალაშია ხელმოწერისთანავე. 


	პრემიერ-მინისტრი 						მამუკა ბახტაძე



გ ა ნ მ ა რ ტ ე ბ ი თ ი   ბ ა რ ა თ ი

არასამეწარმეო (არაკომერციული) იურიდიული პირის – რუხის მრავალპროფილიანი საუნივერსიტეტო კლინიკის დაფუძნების შესახებ“ საქართველოს მთავრობის 2019 წლის 29 მარტის N699 განკარგულებაში ცვლილების შეტანის თაობაზე

ინფორმაცია სამართლებრივი აქტის პროექტის შესახებ

საქართველოს მთავრობის 2019 წლის 29 მარტის N699 განკარგულებით მიღებულ იქნა გადაწყვეტილება ,,არასამეწარმეო (არაკომერციული) იურიდიული პირის - რუხის მრავალპროფილიანი საუნივერსიტეტო კლინიკის დაფუძნების შესახებ“.
მოცემულ გადაწყვეტილებას საფუძვლად დაედო ზუგდიდის მუნიციპალიტეტის სოფ. რუხში სრულდება 220 საწოლზე გათვლილი მრავალპროფილიანი საუნივერსიტეტო კლინიკის მშენებლობის დასრულება და მისი შემდგომი მოვლა-პატრონობისა და ექსპლუატაციისათვის საჭირო მმართველობის მოდელზე ჩამოყალიბება. 
მოცემული ეტაპისათვის, გათვალისწინებულია შენობის მიღებისათვის მომზადება, რასაც უნდა მოჰყვეს მოცემული ქონების ბაზაზე სამედიცინო ცენტრის ჩამოყალიბება.
მიღებული გადაწყვეტილების შესაბამისად, მიზანშეწონილად ჩაითვალა, განხორციელდეს რუხის მრავალპროფილიანი საუნივერსიტეტო კლინიკის დაფუძნების შემდგომ მისი საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთვის გადმოცემა (ნაცვლად შპს „რეგიონული ჯანდაცვის ცენტრისა“). 
შესაბამისად, წარმოდგენილი განკარგულების პროექტი, ითვალისწინებს განკარგულების მე-4 პუნქტის ახალი რედაქციით ჩამოყალიბებას, რომლის მიხედვითაც კლინიკის დაფუძნების შემდგომ, დამფუძნებლის უფლებამოსილებებს განახორციელებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო. 

ინფორმაცია ევროკავშირის სამართლებრივი აქტის შესახებ
„არასამეწარმეო (არაკომერციული) იურიდიული პირის - რუხის მრავალპროფილიანი საუნივერსიტეტო კლინიკის დაფუძნების შესახებ“ საქართველოს მთავრობის 2019 წლის 29 მარტის N699 განკარგულებაში ცვლილების პროექტის მომზადებისას არ არის გამოყენებული ევროკავშირის სამართლებრივი აქტი.

პროექტის მიღებით გამოწვეული საფინანსო-ეკონომიკური შედეგების გაანგარიშება

წარმოდგენილი ცვლილება არ უკავშირდება საბიუჯეტო სახსრების გამოყოფას.


პროექტის მოსალოდნელი შედეგები
	პროექტის მიღებით გაიზრდება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს როლი და ფუნქციები რუხის მრავალპროფილიანი საუნივერსიტეტო კლინიკის მმართველობასთან დაკავშირებული გადაწყვეტილებების მისაღებად. 

                                       პროექტის განხორციელების ვადები
განკარგულების პროექტის მიღება არ უკავშირდება რაიმე განსაკუთრებულ ვადას. 

პროექტის ავტორი და წარმდგენი
	განკარგულების პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო. 










არასამეწარმეო (არაკომერციული) იურიდიული პირი



,,რუხის მრავალპროფილიანი საუნივერსიტეტო კლინიკის“


წესდება












თბილისი
2019
1. 


მუხლი 1. ორგანიზაციის  წესდების რეგულირების სფერო
ეს წესდება განსაზღვრავს არასამეწარმეო (არაკომერციული) იურიდიული პირის –,,რუხის მრავალპროფილიანი საუნივერსიტეტო კლინიკის“ (შემდგომში - ორგანიზაცია) სტატუსს, საქმიანობის ძირითად მიმართულებებს, სტრუქტურას, მართვის ორგანოებსა და უფლება-მოვალეობებს და ფონდის ფუნქციონირებასთან დაკავშირებულ სხვა საკითხებს. 

მუხლი 2. ორგანიზაციის  სტატუსი 
1. არასამეწარმეო (არაკომერციული) იურიდიული პირის სრული სახელწოდებაა – ,,რუხის მრავალპროფილიანი საუნივერსიტეტო კლინიკა“.
2. ორგანიზაციის სამართლებრივი ფორმაა არასამეწარმეო (არაკომერციული) იურიდიული პირი.
3. ორგანიზაცია თავის საქმიანობაში ხელმძღვანელობს საქართველოს კონსტიტუციით, საერთაშორისო ხელშეკრულებებითა და შეთანხმებებით, საქართველოს საკანონმდებლო აქტებით და ამ წესდებით.
4. ორგანიზაცია საკუთარი სახელით იძენს უფლებებსა და მოვალეობებს, დებს გარიგებებს, საკუთარი სახელით გამოდის სასამართლოში მოსარჩელედ და მოპასუხედ და მესამე პირებთან ურთიერთობაში.
5. ორგანიზაციის იურიდიული მისამართია: ?????
6. ორგანიზაციას აქვს ოფიციალური ბეჭედი, საბანკო ანგარიშები, ოფიციალური ვებ-გვერდი და  ელექტრონული ფოსტა: rukhi@rhc.ge
7. ორგანიზაცია დაფუძნებულად ითვლება მეწარმეთა და არასამეწარმეო (არაკომერციული) იურიდიული პირების რეესტრში რეგისტრაციის მომენტიდან და არსებობს განუსაზღვრელი ვადით, ამ წესდებისა და საქართველოს კანონმდებლობის შესაბამისად მისი ლიკვიდაციის მომენტამდე.


მუხლი 3. ორგანიზაციის საქმიანობა
1. ორგანიზაცია არის სამედიცინო დაწესებულება, რომლის საქმიანობის ძირითადი მიმართულებაა სამედიცინო (მ.შ. ამბულატორიული, სტაციონარული) სერვისების განხორციელება.
2. ორგანიზაცია თავის საქმიანობას ახორციელებს მოქმედი კანონმდებლობის შესაბამისად, საჭიროების შემთხვევაში, - აუცილებელი ლიცენზიების, ნებართვების, შეტყობინებების და სხვა საფუძველზე.
3. ორგანიზაცია:
ა) თანამშრომლობს ადგილობრივ და საერთაშორისო ორგანიზაციებთან, მათ შორის, უმაღლეს საგანმანათლებლო დაწესებულებებთან. დარგობრივ პროფესიულ ორგანიზაციებთან;
ბ)  ეწევა დამხმარე ხასიათის სამეწარმეო საქმიანობას, რომელიც არ ცვლის მისი, როგორც არასამეწარმეო იურიდიული პირის ხასიათს;
გ) ეწევა სხვა საქმიანობას, რომელიც არ არის აკრძალული კანონით.
4. ორგანიზაცია უფლებამოსილია, განახორციელოს საქმიანობა შემდეგი მიმართულებებით: 
ა) სამედიცინო საქმიანობა - მოქმედი კანონმდებლობით მინიჭებული უფლების ფარგლებში, მოსახლეობისთვის გადაუდებელი და გეგმიური  მომსახურების გაწევა/უზრუნველყოფა; 
ბ) სამეცნიერო-კვლევითი საქმიანობა;
გ) სამედიცინო განათლება (დიპლომამდელი, დიპლომისშემდგომი და უწყვეტი პროფესიული განვითარება);
დ) ფარმაცევტული საქმიანობა.


მუხლი 4. ორგანიზაციის ხელმძღვანელობა
1. ორგანიზაციას ხელმძღვანელობს აღმასრულებელი დირექტორი (შემდგომში – დირექტორი), რომელსაც თანამდებობაზე ნიშნავს და ათავისუფლებს დამფუძნებელი.
2. დირექტორის არყოფნის შემთხვევაში, მის მოვალეობას ასრულებს მის მიერ უფლებამოსილი პირი.

მუხლი 5. ორგანიზაციის დამფუძნებელი
1. ორგანიზაციის დამფუძნებელია სახელმწიფო, რომელიც წარმოდგენილია საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - სახელმწიფო ქონების ეროვნული სააგენტოს მიერ. ორგანიზაციის დაფუძნების შემდეგ, ორგანიზაციის წესდებითა და საქართველოს კანონმდებლობით გათვალისწინებულ დამფუძნებლის ყველა უფლებამოსილებას ახორციელებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო. 
2. დამფუძნებელი:
ა) ამტკიცებს ორგანიზაციის სამოქმედო გეგმებსა და ბიუჯეტს;
ბ) ასრულებს ორგანიზაციის მაკონტროლებლის ფუნქციას;
გ) ნიშნავს და ათავისუფლებს ორგანიზაციის დირექტორს;
დ) ზედამხედველობას უწევს დირექტორის მუშაობას, ადგენს დირექტორის სამუშაო აღწერილობას;
ე) იღებს გადაწყვეტილებას წესდებაში ცვლილებებისა და დამატებების მიღებაზე ან წესდების ახალი რედაქციის დამტკიცების შესახებ;
ვ) იღებს გადაწყვეტილებას ორგანიზაციის რეორგანიზაციის ან/და ლიკვიდაციის შესახებ; 
ზ) გადაწყვეტილებებს იღებს სხვა საკითხებზე, რომლებიც, საქართველოს კანონმდებლობის შესაბამისად, შედის დამფუძნებელთა განსაკუთრებულ კომპეტენციაში.
3. მხოლოდ დამფუძნებელთან წინასწარი წერილობითი თანხმობით არის შესაძლებელი:
ა) ორგანიზაციის მიერ უძრავი ქონების შეძენა, გასხვისება და დატვირთვა;
ბ) თავდებობა;
გ) სხვა გადაწყვეტილებების მიღება ფონდის ქონებასთან დაკავშირებით, რომელიც სცილდება ფონდის ჩვეულებრივი საქმიანობის ფარგლებს. 


მუხლი 6. ორგანიზაციის სამეთვალყურეო საბჭო
1. ორგანიზაციის უმაღლესი მმართველობის ორგანოა სამეთვალყურეო საბჭო.
2. სამეთვალყურეო საბჭოს ხელმძღვანელობს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე ჯანმრთელობის დაცვის პოლიტიკის მიმართულებით, რომელიც იმავდროულად არის სამეთვალყურეო საბჭოს წევრი.
3. სამეთვალყურეო საბჭოს შემადგენლობაში შედიან: 
ა)  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე ეკონომიკურ საკითხებში;
ბ) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტის უფროსი;
გ) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს საფინანსო-ეკონომიკური დეპარტამენტის უფროსი;
დ) სსიპ „სამედიცინო და ფარმაცევტული საქმიანობის რეგულირების სააგენტოს“ დირექტორი. 
4. ორგანიზაციის სამეთვალყურეო საბჭო:
ა) განსაზღვრავს ორგანიზაციის ზოგად სტრატეგიასა და საქმიანობის ძირითად მიმართულებებს;
ბ) განიხილავს ორგანიზაციის სამოქმედო გეგმებსა და ბიუჯეტს და დასამტკიცებლად წარუდგენს დამფუძნებელს;
გ) ამტკიცებს ორგანიზაციის მიერ დასაფინანსებელ პროექტებს და მონიტორინგს უწევს მათ განხორციელებას;
დ) ისმენს ფინანსური და სხვა სახის ანგარიშებს;
ე) უფლებამოსილია მოითხოვოს გეგმური და სპეციალური გარე აუდიტი ან შეფასება ორგანიზაციის საქმიანობის თაობაზე;
ვ) იხილავს ბიუჯეტის ათვისებისა და საქმიანობის შესახებ წარდგენილ ანგარიშს;
ზ) უფლებამოსილია დააყენოს დირექტორის თანამდებობაზე დანიშვნისა და თანამდებობიდან გათავისუფლების შესახებ წინადადება. 
5. სამეთვალყურეო საბჭოს სხდომა იმართება საჭიროებისდა მიხედვით.
6. სამეთვალყურეო საბჭოს სხდომა მოიწვევა სამეთვალყურეო საბჭოს თავმჯდომარის ან სამეთვალყურეო საბჭოს წევრის ინიციატივით.
7. სამეთვალყურეო საბჭოს ყველა წევრს აქვს ერთი ხმა.
8. სხდომაზე გადაწყვეტილებები მიიღება დამსწრეთა ხმათა უმრავლესობით. 
9. სამეთვალყურეო საბჭოს წევრები უფლებამოსილნი არიან რიგ საკითხებზე სამსჯელოდ მოიწვიონ სხვა ორგანიზაციების/დაწესებულების წარმომადგენლები, დამსწრეების სტატუსით, მათთვის კენჭისყრის პროცესში ხმის მიცემის უფლების გარეშე.
 
მუხლი 7. დირექტორი
დირექტორი:
ა) წარმოადგენს ორგანიზაციას;
ბ) პასუხისმგებელია საქართველოს კონსტიტუციის, სხვა საკანონმდებლო და კანონქვემდებარე აქტებისა და დავალებების შესრულებისათვის იმ სფეროში, რომელიც ორგანიზაციის საქმიანობას ეხება;
გ) ხელმძღვანელობს და წარმართავს ორგანიზაციის საქმიანობას წესდებით განსაზღვრული მიზნების მისაღწევად და ახორციელებს ორგანიზაციის საერთო, ყოველდღიურ ხელმძღვანელობას; უზრუნველყოფს ორგაბნიზაციის სტრუქტურული ქვედანაყოფების საქმიანობის კონტროლსა და მეთოდურ ხელმძღვანელობას;
დ) შეიმუშავებს ორგანიზაციის ყოველწლიური ბიუჯეტის პროექტს, სამეთვალყურეო საბჭოსთან შეთანხმებით დასამტკიცებლად წარუდგენბს დამფუძნებელს; 
ე) ახორციელებს ორგანიზაციის ფინანსური სახსრებისა და სხვა მატერიალური ქონების მართვას და პასუხისმგებელია მათ სწორ გამოყენებაზე;
ვ) ხსნის და ხურავს ორგანიზაციის საბანკო ანგარიშებს;
ზ) კანონმდებლობის შესაბამისად, გამოსცემს ბრძანებებს, ხელს აწერს ოფიციალურ, მათ შორის, საფინანსო დოკუმენტებს;
თ) ამტკიცებს ორგანიზაციის შინაგანაწესს;
ი) ანაწილებს მოვალეობებს ორგანიზაციის თანამშრომლებს შორის, აძლევს მათ სათანადო მითითებებსა და დავალებებს, აკონტროლებს ორგანიზაციის თანამშრომელთა მიერ სამსახურებრივი მოვალეობების შესრულებას;  ორგანიზაციის თანამშრომლების მიმართ იყენებს წახალისებისა და პასუხისმგებლობის ზომებს;
კ) ასრულებს ამ წესდებითა და მოქმედი კანონმდებლობით გათვალისწინებულ სხვა უფლებამოსილებებს.

8. ორგანიზაციის სტრუქტურა

1. ორგანიზაციის სტრუქტურას განსაზღვრავს დირექტორი, სამეთვალყურეო საბჭოსთან შეთანხმებით.
2. ორგანიზაციის თანამშრომლებს თანამდებობაზე ნიშნავს და თანამდებობიდან ათავისუფლებს დირექტორი.

9. ორგანიზაციის ბიუჯეტი
1. ორგანიზაციის ბიუჯეტს ამტკიცებს დამფუძნებელი.
2. დირექტორი, სამეთვალყურეო საბჭოსთან შეთანხმებით შეიმუშავებს ორგანიზაციის ბიუჯეტის პროექტს და დასამტკიცებლად წარუდგენს დამფუძნებელს.


10. ორგანიზაციის დაფინანსება
1.ორგანიზაციის დაფინანსების წყარო შესაძლოა იყოს:
ა) გრანტების და ნებაყოფლობითი დონაციების/შემოწირულობის სახით მიღებული შემოსავლები;
ბ) საქართველოს კანონმდებლობით ნებადართული სხვა, მათ შორის, ეკონომიკური საქმიანობით მიღებული შემოსავლები.

11. ორგანიზაციის ქონება
1. ორგანიზაციის ქონება შედგება მისთვის კანონმდებლობით დადგენილი წესით მიღებული, გადაცემული ან მის მიერ საკუთარი სახსრებით შეძენილი ქონებისაგან.
2.ორგანიზაციის საკუთრებაში არსებული უძრავი ქონების ან მისი ნაწილის გასხვისება საჭიროებს დამფუძნებლის თანხმობას.                                                                                                       3. ორგანიზაციის სარგებლობაში არსებული უძრავი ქონების დატვირთვა ან დროებით სარგებლობაში გაცემა საჭიროებს დამფუძნებლის თანხმობას.

12. ორგანიზაციის ფინანსური ანგარიშგება

ორგანიზაციის ფინანსური ანგარიშგება ხორციელდება კანონმდებლობით განსაზღვრული წესით. 
13. რეორგანიზაცია და ლიკვიდაცია

1. ორგანიზაციის რეორგანიზაცია და ლიკვიდაცია ხდება საქართველოს მოქმედი კანონმდებლობით განსაზღვრული წესით.
2. ორგანიზაციის რეორგანიზაციასა და ლიკვიდაციას ახორციელებს მისი დამფუძნებელი.

14. ორგანიზაციის წესდების მიღების, შეცვლისა და გაუქმების უფლებამოსილება

ორგანიზაციის წესდების მიღება, გაუქმება, მასში ცვლილებებისა და დამატებების შეტანა ხორციელდება დამფუძნებლის გადაწყვეტილებით, კანონმდებლობით დადგენილი წესით.  


